Meddwl am Marc


Marc Pennod 7 adnodau 31-37. 

Iacháu dyn mud a byddar.

Hanes rhyfeddol sydd yma eto wrth i Iesu iacháu’r dyn mud a byddar. Nid yw’r dyn yn dod at Iesu ei hun a hynny am resymau digon ymarferol. Pobl eraill sy’n dod ag e at Iesu gan ofyn am iachâd.

- Pam aeth Iesu â’r dyn i ffwrdd o olwg y dyrfa?
- Beth oedd y ffordd ryfedd ddefnyddiodd Iesu i wella’r dyn?
- Ydy Iesu wedi gwneud pethau rhyfedd yn ein bywyd ni i ddod â ni ato ac i gyffwrdd â’n bywydau?
 Mae salwch yn rhan o’n cymdeithas ond yr hyn sy’n rhyfedd yw’r gair 

‘Eph-phatha’ mae Iesu’n defnyddio wrth iacháu’r dyn.

· Gair Aramaeg yw ‘Eph-phatha’ sy’n golygu ‘Agor’. Mae’r gair hefyd yn golygu fod y dyn cyfan yn cael ei ryddhau.

Mae Iesu’n amlwg yn iacháu’r dyn yn gorfforol, ond ydy e hefyd yn ei iacháu mewn ffordd arall ac yn helpu iddo weld Iesu’n Waredwr i’w fywyd?
Beth yw effaith iacháu’r dyn ar y bobl o’i gwmpas?
   “po fwyaf oedd Iesu’n dweud wrth bobl i beidio, mwya oedden nhw’n                        ________  wrth bawb am y pethau roedd yn eu gwneud.” (adn 36)

Ydyn ni’n rhyfeddu at yr hyn mae Iesu’n medru wneud? Ydyn ni’n dweud wrth eraill am ei waith?
Darllenwch  Eseia pennod 35, lle mae’n dweud mai gwaith y Meseia yw agor “llygaid y deillion /a chlustiau’r byddariaid” (adn 5).  Cyd-ddigwyddiad? Beth mae hwn yn dweud am Iesu? Ydy mae Iesu yn medru ein hiacháu ni.  Mae  hefyd yn medru’n rhyddhau ni, ac mae hynny’n gyfangwbl ffantastig!  Does dim rhyfedd fod pobl wedi eu syfrdanu’n llwyr gan yr hyn roedd Iesu’n ei wneud.

· Oes rhywbeth sy’n ein caethiwo ni heddiw. Beth yw’r addewid i ni os ydyn ni am gerdded ar lwybrau Iesu? (Eseia 35:9) 

Gweddi: Gad i ninnau heddiw weddïo “Eph-phatha” gan ofyn i ti ein rhyddhau ni o’r cyfan sy’n ein caethiwo.  Diolch dy fod di’n gallu gwneud hyn yn bosib am mai ti yw’r Meseia. Amen

